
II - ARABAKO LURRALDE 
HISTORIKOAREN TOKI ADMINISTRAZIOA

VITORIA-GASTEIZKO UDALA
GOBERNU IREKIAREN ETA GIZARTE ETXEEN SAILA

Herritarren Partaidetzaren Zerbitzua

Herritarren partaidetzako proiektuetarako dirulaguntzak emateko Vitoria-Gasteizko udalaren 
deialdia arautuko duten berariazko oinarriak 2026. urterako

Tokiko Gobernu Batzarrak, 2025eko abenduaren 19an, laguntza-deialdi honen oinarri espezi-
fikoak eta arautzaileak onetsi zituen: udalerriko irabazi-asmorik gabeko entitateek edo pertsonek 
(gutxienez 3 pertsonako taldeak osatuz) sustatutako partaidetza-prozesu herritarrei irekietatik 
eratorritako gastuak ordaintzen laguntzeko laguntzen deialdia.

2023ko urriaren 1ean jarri zen indarrean Vitoria-Gasteizko Udalaren dirulaguntzen ordenantza 
orokor berria. Ordenantza horren bitartez, Vitoria-Gasteizko Udalaren dirulaguntzak emateko 
prozeduraren oinarri arautzaile orokorrak ezarri ziren.

Dirulaguntzei buruzko ordenantza orokorra 2023ko uztailaren 28ko ALHAOn argitaratu zen, 
eta udalaren webgunean dago eskuragarri, gardentasun-printzipioa aplikatuta.

Dirulaguntzen plan estrategikoa 

Herritarren parte-hartzea bultzatzen duten proiektuak garatzeko laguntzen dirulaguntza hau 
Vitoria-Gasteizko Udalaren Dirulaguntzen Plan Estrategikoan (2025-2027) jasota dago. Plan hori 
Tokiko Gobernu Batzarrak onartu zuen 2025eko urtarrilaren 17an, eta jarraian adierazten diren 
helburu orokorrak eta espezifikoak ditu.

Lortu nahi den helburu estrategikoa Vitoria-Gasteizko udalerrian kultura partizipatiboa sus- 
tatzea da, herritarrei irekitako partaidetza-prozesuak dituzten ekimenak babestuz. Zehazkiago, 
hauek dira dirulaguntza honen helburuak eta lortu nahi diren ondorioak:

— Vitoria-Gasteizen partaidetzaz jorratuko diren proiektuen kopurua handitzea.

— Proiektuen faseak (diagnostikoa, proposamenak, kudeaketa eta ebaluazioa) lantzean meto- 
dologia partizipatiboak txertatzera motibatzea.

— Eztabaidak eta erabakiak hartzea barne duten partaidetza-prozesuak bultzatzea herritarren 
artean.

1. Deialdiaren xedea

Udalerriko irabazi-asmorik gabeko erakundeek edo pertsonek (gutxienez 3ko taldeetan) 
bultzatutako herritarren partaidetzako prozesuetatik eratorritako gastuak ordaintzen laguntzea. 
Prozesu horiek 2026an burutu beharko dira, Vitoria-Gasteizko udalerrian bertan, eta bat etorri 
behar dute udalaren ildo estrategikoekin.

Beren edozein fasetan —diagnostikoa, gauzatzea, ebaluazioa— partaidetzazko metodologia 
barne hartzen dutelarik jaso ahal izango dute dirulaguntza proiektuek.

Partaidetza-prozesuaren definizioa:

“Partaidetzazko uneak eta ekintzak ditugu gogoan (tailerrak, talde-dinamikak, erakusketa 
elkarreragileak, foro edo lan-talde birtualak…), eta zenbait eragile edo pertsona adierazgarriren 
partaidetzarekin dute zerikusia, erabaki bat hartu beharra dagoen gai edo arazo bati buruzko 
ikuspegi edo ikuskera desberdinak eskaintzeko”. EUDEL, Euskal Udalen Elkartea.

1.1. Diruz lagundu daitezkeen kontzeptuak: jarduera edo proiektua garatzeko beharrezkoak 
diren gastuak, betiere gastu horien kostuak merkatuko balioa gainditzen ez badu. Hauetatik sor- 
tutako gastuetarako emango da dirulaguntza:

a) Komunikazio-kanpainak: partaidetza-prozesuari lotutako prentsa, irratia, sareak, kartelak, 
inprenta…

b) Dinamizazioak: partaidetza-metodologiak bideratzeko langile-kontratazioak.

c) Dinamizazio-saioetarako espazio-erreserbak. Gizarte-etxeetako espazioak erreserbatzen 
direnean, espazio horien erabilera arautzen duen 7.11 ordenantzaren zortzigarren tarifa ordain- 
tzetik salbuetsiko da.

d) Material suntsikorra erabiltzetik sortzen diren gastuak eta ekintza programatuetatik sortzen 
diren bestelako gastuak.

e) Proiektuan parte hartzeko gonbita egin zaien dinamizatzaile edo adituen minuta, bidaia 
eta dietetatik sortzen diren gastuak.

f) Zeharkako gastuak, gehienez ere dirulaguntzaren zenbatekoaren ehuneko 10. Zeharkako 
gastuak dira erakunde onuradunaren gastu orokorrak, diruz lagundutako jarduerak zuzenean 
sortzen ez baditu ere hura gauzatzeko beharrezkoak direnak, hala nola eguneroko funtziona-
menduarekin lotutako gastuak (energia elektrikoa, telefonoa, gasa, ura, gestoria, etab.).

1.2. Diruz lagunduko ez diren kontzeptuak:

a) Entitate bateko bazkideei bakarrik zuzentzen zaizkien proiektuak.

b) Vitoria-Gasteizko udalerritik kanpo gauzatzen diren proiektuak.

c) Elkarte edo erakundeko kideen dieta edo bidaiek sortzen dituzten gastuak.

d) Suntsikorra ez den materiala erostea: ordenaigailuak, inprimagailuak, etxetresna elektri-
koak, ikus-entzunezko gailuak ofizio altzariak...

1.3. Kontuan hartzekoak:

a) Baldin eta aurkezten den aurrekontuan diruz lagundu ezin diren gastuak sartzen badira, 
kendu egingo dira aurkeztutako aurrekontutik.

b) Egikaritutako aurrekontua jasotako dirulaguntza baino txikiagoa bada, itzuli egin beharko 
da justifikatu gabeko edota behar ez bezala justifikatutako zenbatekoa.

1.4. Bestelako dirulaguntzekiko bateragarritasuna.

a) Dirulaguntza hau bateragarria izango da Vitoria-Gasteizko Udalak, beste administrazio 
batzuek edo erakunde publiko zein pribatuek eman dezaketen beste dirulaguntza batzuekin. 
Dena den, dirulaguntzen eta bestelakoren bitartez lortutako finantzazioaren zenbateko osoa 
ezin izango da diruz lagundutako jarduera edo programaren kostu osoa baino handiagoa izan.

2. Aurrekontu-kreditua

Deialdi honen haritik ematen diren laguntzak 2026ko udal-aurrekontuetako 1822 9242 48014 
partidako —herritarrentzako partaidetza-proiektuak— aurrekontu-kredituaren kontura joango 
dira; gehienez 24.000,00 eurokoa da horren zuzkidura.

3. Eskatzaileak

• Jarduera-eremu Vitoria-Gasteizko udalerria duten irabazi-asmorik gabeko pertsona fisiko 
nahiz entitateak.

• Pertsona fisikoen kasuan, ezinbestekoa izango da adinez nagusi diren hiru kidek (gutxienez) 
osatutako kolektiboa izatea (ikus I. eranskina kolektiboentzat).

• Betekizunak. Dirulaguntzei buruzko ordenantza orokorrak hauxe xedatzen du 11. artikuluan:

— Onuradun edo erakunde laguntzaile izan daitezke proiektua edo jarduera egiten dutenak 
edo laguntza ematea legitimatzen duen egoeran daudenak.

— Onuradunek Vitoria-Gasteizko udalerrian izan beharko dute helbidea, behar bezala justi- 
fikatutako kasuetan izan ezik. Horretaz gain, pertsona juridikoek Eusko Jaurlaritzaren Elkarteen 
Erregistro Nagusian —edo dena delako erregistro publikoan— izena emanda egon beharko 
dute, eta datuak eguneratuta eduki.

4. Informazioa eta dokumentazioa

Herritarren Partaidetzaren Zerbitzuak informazioa eta aholkularitza eskainiko dizkie dirula- 
guntza eskatu nahi duten irabazi-asmorik gabeko erakunde, kolektibo eta pertsonei. 945 161687 tele- 
fonora deituz edo participacion-partehartzea@vitoria-gasteiz.org helbidera idatziz egin ahalko 
dira kontsultak.

5. Aurkezteko epea

Eskabideak eta dokumentazioa aurkezteko epea zabalik egongo da oinarri hauen deialdia-
ren laburpena ALHAOn argitaratzen den egunaren biharamunetik 2026ko martxoaren 31ra 
arte, ostirala, azken egun hori barne. Eskabideak epez kanpo aurkeztea dirulaguntzak emateko 
prozedurarik baztertzeko arrazoi izango da.

6. Dirulaguntza-eskabidea izapidetzea

Eskabidearekin batera, beste agiri hauek aurkeztu behar dira:

— Dirulaguntza-eskabide orokorra.

— Proiektua, gidoiaren arabera (II. Eranskina).

— Erakunde eskatzailearen ordezkari gisa jarduten duen pertsonaren NAN/AIZ/IFZren, pasa- 
portearen edo jatorrizko identifikazio-agiriaren fotokopia.

— Erakunde eskatzailearen IFKren fotokopia.

— Entitate eskatzaileen ibilbidearen laburpena.

— Pertsona indibidualen kasuan, NAN/AIZ/IFZren fotokopiak, pasaportea edo taldea osatzen 
dutenen jatorrizko identifikazio-agiria, eta I. eranskina kolektiboentzat.

Eskabideak Herritarrei laguntzeko bulegoetan aurkeztu ahalko dira, Vitoria-Gasteizko Uda-
laren egoitza elektronikoan, eta legez aurreikusitako gainerako moduetan, Administrazio Publi- 
koen Prozedura Erkidearen urriaren 1eko 39/2015 Legearen ildotik.

mailto:participacion-partehartzea@vitoria-gasteiz.org

7. Balioespen-irizpideak

CRITERIO EXPLICACIÓN PUNTOS

Koherentzia Antzemandako premien, finkatutako helburuen, proposatutako ekintzen eta egindako
aurrekontuen arteko koherentzia 12

Partaidetza mailak

Kontsulta 2

Eztabaida 2

Proposamena 2

Partaidetza-prozesuan erabakitakoa gauzatzea 4

Diseinua Erabili beharreko partaidetza-metodologiak zehazten dira, baita garatu beharreko elkarlaneko 
ekintza zehatzak ere. Publiko parte-hartzailea eta tenporalizazioa ere sartzen dira 30

Jarraipena eta ebaluazioa Prozesuaren jarraipena eta ebaluazioa egiteko ekintza zehatzak izatea 6

Askotariko parte-hartzaileak
Aniztasuna bilatzen du (sexua/generoa, adina, jatorria, kultura, eta abar), baita jarrera eta 
diskurtso desberdinen arteko topaketa ere. Entitatetik kanpoko eragileen parte-hartzea 
sustatzen da

10

Komunikazio-plana Hainbat tresna erabiltzen dituzte askotariko jendearengana iristeko 12

Jarritako finantza-baliabide 
propioak Erakundeak finantza-baliabide propioak bideratu ditu proiektura

% 10 arte, gehienez 2

% 20 arte, gehienez 4

% 30 arte, gehienez 6

% 40 arte, gehienez 8

Udalaren zehar-Ildoak

Programatutako jardueretan euskararen erabilera sustatzen du 5

Genero-berdintasuna sustatzen du 5

Haurren eta/edo nerabeen parte-hartzea sustatzen du 2

8. Dirulaguntza jaso ahal izateko programa bakoitzak gutxienez lortu behar duen puntu 
kopurua

Irizpide horiek aplikatzen direlarik, gehienez eskura litezkeen 100 puntuetatik gutxienez 60 
puntu lortzen dituzten proiektuak aukeratuko dira, eta dirulaguntza esleituko zaie puntuaziorik 
onenak lortzen dituzten proiektuei, aurrekontua agortu arte.

9. Proiektu bakoitzeko gehieneko dirulaguntza

9.1. Dirulaguntzaren zenbatekoa ez da hiru mila eta bostehun euro (3.500,00 euro) baino han- 
diagoa izango proiektu bakoitzeko.

9.2. Baremo hauek kontuan izanik kalkulatuko da dirulaguntzaren zenbatekoa:

a) Onartutako aurrekontuaren ehuneko 100 arte, 80 eta 100 puntu artean lortzen duten proiek- 
tuentzat, esleipen-irizpideen arabera.

b) Onartutako aurrekontuaren ehuneko 90 arte, 70 eta 79 puntu artean lortzen dutenentzat, 
esleipen-irizpideen arabera.

c) Onartutako aurrekontuaren ehuneko 80 arte, 60 eta 69 puntu artean lortzen duten proiek- 
tuentzat, esleipen-irizpideen arabera.

9.3. Azpikontratazioa: gehienez ere, diruz lagundutako zenbateko osoaren ehuneko 50.

Dirulaguntzei buruzko 38/2003 Legearen 29.7 artikuluan ezarritakoa kontuan hartu beharko da, 
hau da, onuradunak ezingo duela berarekin lotura duten pertsona edo entitateekin hitzartu 
diruz lagundutako jarduerak gauzatzea, aldez aurretik organo emaileak berariazko baimena 
ematen ez badu.

10. Dirulaguntza emateko prozedura

Elkarren arteko lehia baliatuko da dirulaguntzak emateko prozedura gisa. Behin eskabideak 
jaso eta kasu bakoitzean eskatutako betekizunak egiaztatuta tramitera onartu direlarik, ba-
lioesteko txostena eta ebazpen-proposamena egingo dira, oinarri hauen 7. atalean ezarritako 
irizpideen arabera. Horretarako, balioespen-batzordea eratuko da, Herritarren Partaidetzaren 
Zerbitzuko teknikari hauek osatuta: Marian Egido Elices, Nieves Acosta Manso eta Sara Casado 
Prieto. Ordezkoa: Mendia Aseguinolaza Benayas.

Gobernu Irekiaren eta Gizarte Etxeen Saileko Administrazio Zerbitzuko burua izango da ins-
trukzio egilea, eta ofizioz egingo ditu ebazpen-proposamena taxutzeko baliatuko diren datuak 
zehaztu, ezagutu eta egiaztatzeko beharrezkotzat jotzen dituen jarduerak oro.

Tokiko Gobernu Batzarrak izango du dirulaguntzak emateko eskumena.

11. Dirulaguntza ordaintzea

Dirulaguntzak aldi bakarrean ordainduko dira, ordainketa aurreratu gisa, lortutako puntuak 
eta baliagarri dagoen aurrekontua kontuan hartuta, deialdia ebatzi eta interesdunei jakinarazi 
ondoren, inolako bermerik jarri beharrik gabe.

Banku-transferentziaren bitartez ordainduko da dirulaguntza, onuradunak eskabidean ho-
rretarako adierazi duen kontu korrontean.

Onuradunak beste dirulaguntzaren bat artean itzuli gabe badu, hala eskatu zaionean, ez da 
dirulaguntza ordainduko. Nolanahi ere, ezingo da dirulaguntza ordaindu harik eta pertsona edo 
erakunde onuradunak zerga-betebeharrak beteta eta Gizarte Segurantzari ordaindu beharrekoak 
ordainduta eduki arte, ezta ebazpen baten ondorioz zordun bada ere, dirua itzuli behar delako.

12. Dirulaguntza justifikatzeko modua

12.1. Kopurua.

Diruz lagundutako jardueraren aurrekontu osoa justifikatu beharko da, eta ez udalak eman-
dako zenbatekoa bakarrik.

12.2. Justifikazio-sistemak.

Justifikazio-kontu arruntaren bidez justifikatu behar da. Dirulaguntzei buruzko udal orde-
nantza orokorrean ezarritakoaren arabera, honakoak sartu behar dira justifikazio horretan:

— Egindako proiektuaren azalpen-memoria, egindako jarduerak eta lortutako emaitzak ze-
haztuta. Horretarako, dirulaguntza jaso duen jarduera dela eta egindako- egitarau, argitalpen, 
kartel eta bestelako dokumentazio- nahiz idatziaren aleak aurkeztu behar dira.

— Justifikazio-memoria ekonomikoa, justifikazio-kontu arruntaren dokumentu-ereduaren 
arabera egina. Udalaren web orrian dago eskuragarri. Justifikazio-kontu arrunteko proiektua/ 
dirulaguntza-ildoa atalean, aurreko atalean aipatutako proiektuaren azalpen-memoria aipatu 
ahalko da.

Justifikazio-memoriak atal hauek izango ditu:

— Funts propioen edo beste erakunde batzuetatik jasotakoen justifikazioa.

— Diruz lagundutako proiektuari dagozkion gastuen egiaztagirien zerrenda.

— Proiektu edo jardueraren diru-sarrera eta gastuen balantzea.

— Langile-gastuak eta Gizarte Segurantzakoak.

— Gastu, dieta eta bidaien banan-banako likidazioa.

— Erantzukizunpeko adierazpena.

Legez eskatzen diren datu guztiak jasotzen dituzten fakturak baino ez dira onartuko (faktura- 
zenbakia, jaulkipen-data, izen-abizenak, izen sozial osoa, zerga-administrazioak emandako identi-
fikazio fiskalerako zenbakia, egoitza, eragiketen deskribapena, BEZa edo bestelako zerga-tasak).

Emandako dirulaguntza justifikatzen ez bada, edo nahikoa justifikatzen ez bada, itzuli egin 
beharko da ordaindu den arren justifikatu ez den zenbatekoa.

Horretaz gain, euskaraz egindako jardueren jarraipen-fitxa beteko da. Udalaren web orrian 
dago eskuragarri.

12.3. Epea.

Deialdi honen justifikazioa aurkezteko epea 2027ko urtarrilaren 29an (ostirala) amaituko da, 
egun hori barne.

Dirulaguntzei buruzko udal-ordenantzaren 31.5 artikuluaren arabera, ezarritako justifikazio- 
epea igaro eta administrazio-organo eskudunari aurkeztu ez bazaio, organo horrek onuradu-
nari eskatuko dio hamabost egun balioduneko epe luzaezinean aurkez dezala. Ezarritako epe 
horretan justifikazioa aurkezten ez bada, itzultzeko eskatuko da eta, hala badagokio, dagokion 
dosier zigor-tzailea abiaraziko.

Justifikazioa epe horretan aurkezteak ez du onuraduna salbuesten legozkiokeen zehapene- 
tatik. Ondorio horietarako, justifikazioan atzeratutako egun bakoitzeko emandako zenbatekoaren 
ehuneko 1eko zigorra ezartzen da, goian ezarritako azken datarekiko (2027ko urtarrilaren 29a).

13. Dirua itzultzeko arrazoiak

Dirulaguntzei buruzko ordenantza orokorraren 40. artikuluan xedatzen denez, jasotako zen- 
batekoak itzuli beharko dira honako kasuetan: dirulaguntza lortzeko baldintzak faltsutu badira, 
dirulaguntzaren xede den proiektua osotasunean edo zati batean bete ez bada, edo justifika- 
tzeko edo zabalkundea emateko betebeharrak bete ez badira. Halaber, itzultzeko arrazoi izango 
dira dirulaguntza lerro hau behar bezala garatzen dela bermatzeko beharrezkoak diren egiaz-
tapen- eta kontrol-jarduketei uko egitea, edo udalak pertsona edo kolektibo onuradunei ezarri 
dizkien betebeharrak bete ez izana.

I. eranskina. Kolektiboak

Kolektiboa osatzen duten pertsonen zerrenda eta arduradunaren izendapena.

Behean sinatzen dutenek hau aitortzen dute:

Kolektibo honetako kideak direla: ...............................................................................................

— Kolektiboaren arduraduna honako hau dela: ........................................................................ 
(IFZ/AIZ, NANa edo identifikatzeko bitartekoak: ..............................................).

— Kolektiboak barne-funtzionamendu demokratikoa duela.

— Kolektiboko kide guztiak maila berean konprometitzen direla dirulaguntza eskatzea ekarri 
duen proiektua gauzatzeari dagokionez (hala ez bada, zehaztu partaidetza-ehunekoak).

— Kolektiboko kideek ez dutela parte hartu Vitoria-Gasteizko Udalaren laguntza edo dirula-
guntzak artean justifikatu gabe dituzten beste elkarte edo kolektibo batzuetan.

— Kolektiboa osatzen duten pertsonek ezagutzen dutela dirulaguntza-eskabidean aurkeztu- 
tako kontu-zenbakia, eta diruz lagundutako zenbatekoa kontu-zenbaki horretan jasotzea adostu 
dutela.

Izen deiturak	 IFZ / AIZ, NANa edo identifikazio-bitartekoak	 Sinadura

1

2

3

4

5

6

7

8

(Kolektiboko kide guztien sinadurak).

Vitoria-Gasteizen, 2026ko ...................................aren ........(e)(a) n.

II. eranskina. Parte hartzeko proiektua egiteko proposatutako gidoia

Funtsatzea.

— Nor gara?

— Zergatik egin nahi da partaidetza-prozesu bat?

— Zein da hobetu nahi den arazoa edo egoera?

Helburuak.

— Zer lortu nahi da partaidetza-prozesuarekin?

Proiektuaren deskribapena, metodologia eta jarduerak.

— Azalpena, partaidetza-prozesua nola garatuko den. Adierazi zein fasetara zuzenduta dagoen: 
diagnostikoa, gauzatzea edo ebaluazioa.

— Ezarriko diren jarduera eta metodologia parte-hartzaileen azalpena. Jardueren egutegia eta 
non egingo diren.

Parte-hartzaileak.

— Nork parte hartuko du?

— Profil jakineko zein entitate, kolektibo edo pertsona gonbidatuko dira, ikuspegi eta pers-
pektiba desberdinen integrazioa ziurtatzeko?

Komunikazioa.

— Proiektuaren, jardueren eta ebaluazioaren zabalkunderako elementu edo sistemak.

— Zein bide baliatuko dira prozesuan parte hartzen duten pertsonen arteko barne-komuni- 
kaziorako.

— Eta, kanpo-komunikaziorako?

Baliabide materialak, giza baliabideak eta baliabide ekonomikoak.

— Erakundeak dituen langileak Saioak dinamizatzeko berariazko jenderik izango den adierazi.

— Gastuen zerrenda: dirulaguntzen ildo honetan eskatzen den kopuruaren aurrekontu ba-
nakatua: Publizitatea eta komunikazioa, dinamizatze-lanak, espazioak, materialak edo beste 
alokatzea.

— Diru-sarreren zerrenda, eskatu diren, aurreikusten diren edo jaso diren bestelako dirula-
guntza edo laguntza ekonomikoak barne.

Partaidetza-prozesuko konpromisoak:

— Nola hartuko dira erabakiak?

— Prozesuaren gardentasuna, era bateko eta besteko egoeren aurreikuspena, prozesuaren 
itzulketa.

— Proposatzen diren parte-hartze mailen azalpena (kontsulta, eztabaida, proposamena eta 
gauzatzea).

Ebaluazioa:

— Emaitzen eta partaidetza-prozesuaren ebaluazioa egiteko adierazleak.

— Inkestak, elkarrizketak, ebaluazio-lantegiak...

Vitoria-Gasteizen, 2025eko abenduaren 17a

